
سەرەتا حەسەن شەریف دەربارەی ئەو سروودانەی كلیپ كراون 
پێیوایە پێویستە كلیپەكە بە هەموو شێوەیەك لە بەرژەوەندی 
پێشمەرگەدا بێت لە هەموو روویەكەوە و لەو بوارەدا دەڵێ: لە 
ئێستادا پێویستە هەموو كوردێك لە شوێنی خۆیەوە پشتگیری 
و  گۆرانی  بە  هونەرمەندیش  ئێمەی  بكات،  پێشمەرگە  لە 
سروودەكانمان دەتوانین بەشداری لەو شەڕەدا بكەین، مەرجیش 
نییە هەموو سروودێك بە كلیپ بڵاوبكرێتەوە، بەڵام ئەگەر 
بڵاویش ببێتەوە پێویستە پابەندی هەندێك شت بێت بۆ نموونە 
نابێ كلیپ ببێتە هۆكارێكی بۆ ئەوەی گیانی پێشمەرگە 
كلیپەوە  بە  ــەوەی  ئ هــۆی  ببێتە  یــان  مەترسییەوە  بكەوێتە 

سەرقاڵ بن و كار لە ئەنجامدانی ئەركی خۆیان بكەن.
ــەرج نییە گــۆرانــی خــەرجــی و  حــەســەن شــەریــف پێیوایە م
سەركەوتوو  ئەوەی  بۆ  بكرێت  سەرف  تێدا  زۆری  پارەیەكی 
هونەرمەندە  بۆ  بگەڕێینەوە  ئەگەر  دەڵێ:  بارەیەوە  لەم  بێت 
نەمرەكان بۆ نموونە یەكێكی وەك كاویس ئاغا كاتێك گەنج 
خەلیل یان شەڕی شێخ مەحمودی نەمر لەگەڵ ئینگلیز وتووە 
هەر بە زیندوویی دەمێننەوە لە سەردەمی بابوباپیرانمان و ئێمە 
و لە داهاتووشدا هەروا دەبن، بە هەمان شێوە هونەرمەندی 
نەمر محەمەد شێخۆ بە سازێك گۆرانی دەوت لە ژوورێكی 
بوونەتە  ئێستا  تا  ئەم كارانەی  ئاسایی ماڵی خۆیدا، بەڵام 
و  ئەمانە  دەكــەن،  لەسەر  كاری  هونەرمەندان  بۆ  بناغەیەك 
خەرج  كارەكانیان  لە  پارەیەكیان  هیچ  كە  دیكەش  چەندانی 
نەكردووە، بەڵام كاری رەسەن بوون لە هەموو روویەكەوە ئەگەر 
سەیریان بكەین، دەبینین ئاواز و تێكست و دەنگی هونەرمەند 
هەموویان زۆر گونجاون بۆیە بەرهەمێكی رەسەنی زیندوویان 
رەسەنایەتی و رۆشنبیریی  لێرەدا  ئێمە كردووە،  بە  پێشكەش 

هونەرمەند دەردەكەوێت كە زۆر گرنگە، هونەرمەندەكان زۆر 
كاری جوانیان پێشكەش كردووە دەربارەی داستان و شەڕی 
نەتەوەیی و دەتوانین ئێستا سوودیان لێ وەربگرین و بە هەمان 

شێوە و تام و چێژ بۆ پێشمەرگەیان دووبارە بكەیتەوە.
دەربارەی چۆنیەتی سوودوەرگرتن لە سروودە كۆنەكان حەسەن 
شەریف دەڵێ: لەم بارەیەوە زۆر نموونەمان هەیە )هەی شەڕە 
لەم  ســوودوەرگــرتــن  بە  مێرانە( من  شــەڕ گوڤەندا  شــەڕە  و 
سروودە هەستام سروودی )هێرش كەن(م وت زۆر بەرهەمی 
دیكەش هەیە ئەگەر موزیكێكی جوانیان بۆ ئامادە بكەیت 

دەبێتە هۆی بەرزكردنەوەی مۆراڵی خەڵك و پێشمەرگە.
ــەم دوایــیــە حــەســەن شەریف  ــەو ســـروودانـــەی كــە ب یەكێك ل
پێشكەشی كردووە سروودی )كورد هاتن( بوو دەربارەی ئەم 
سروودە دەڵێ: ئەمە یەكێك بوو لە هەڵبەستەكانی برای بەڕێزم 
كاك ئەمین بۆتانی كە تێكستەكانی لە نێو هونەری مندا بە 
روونی دیارن بەتایبەتی فەلسەفەكان، ئەم سروودە بۆ شادی و 
خۆشی كورد وتراوە كە جوگرافیای رۆژهەڵات لەسەر دەستی 
ئەوانە یان بەهەشتی ئازادی لەنێو دڵی ئەواندایە، ئەم تێكستە 
زۆر كاری لێكردم و یەكێكە لە سروودە دەوڵەمەندەكان كە پار 
وتوومانە، بەڵام تا ئێستا خەریكین كلیپێكی جوانی بۆ بكەین 

كە شایەنی سروودەكە بێت.
توندوتۆڵی  پێوەندییەكی  كە  ناسراوە  بــەوە  شەریف  حەسەن 
لەگەل هونەرمەندانی پارچەكانی دیكە و بیانیش هەیە لەم 
بە  بۆیە من  ناوی هونەرمەند زۆر گەورەیە  دەڵێ:  بارەیەوە 
خۆم دەڵێم گۆرانیبێژ، ئەگەر هونەرمەند لە هەر شوێنێك دەرد 
و مەینەتییەكانی میللەتی خۆی و گریان لای لای دایكان 
نەژیت،  پێشمەرگەكان  قارەمانییەتی  لەگەڵ  و  نەكات  باس 

حەسەن شەریف:

هونەرمەندە نەمرەكان
بە كەمترین خەرجی، بەرهەمی

رەسەن و نەمریان پێشكەش كردووە

پێشمەرگە و هونەرمەندە و لە سەرەتای ژیانی پێشمەرگایەتیشدا دەستی بە كاری هونەری كردووە، بۆیە 
هونەری شۆڕشگێڕی و خۆشەویستی وڵات لە گشت كارەكانی هونەرمەند حەسەن شەریف رەنگی داوەتەوە 
و بە ئاشكرا هەستی پێدەكرێت، لەم دیمانەیەدا حەسەن شەریفی هونەرمەند باس لە هونەری كوردی دەكات 

بەتایبەتی لەم قۆناغەی ئێستای مێژووی میللەتەكەمان.

پێموایە ئەو هونەرە بەرتەسك و لۆكاڵە بۆیە هەر لە سەرەتاوە 
تا ئێستا هەموو پارچە دابڕاو و دابەشكراوەكانی كوردستان 
لە نێو گۆرانی و سازی ئێمەدا هەمیشە بوونی هەبووە، بۆیە 
پێوەندیم زۆر بە هێزە لەگەڵ هونەرمەندانی باشوور و گشت 
پارچەكانی دیكەی كوردستان و زۆر كۆنسێرت و چالاكی 
و  كوردستان  لە  كردن  پشتگیری  بۆ  ئەنجامداوە  هاوبەشمان 

كێشە رەوای میللەتەكەمان.
رۆڵی  ــارەی  دەرب هونەرمەند  و  پێشمەرگە  شەریفی  حەسەن 
میدیای كوردی بە گشتی لەم قۆناغەدا دەڵێ: بە بۆچوونی 
خۆم میدیای كوردی هەندێك رۆڵێكی زۆر گرنگ و بەرچاوی 
هەیە، ئێستا بە سەدان رادیۆ و رۆژنامە و گۆڤار و دەیان 
كەناڵی تەلەفزیۆنی كوردیمان هەیە، بەڵام بەداخەوە هەندێك 
جار دەبینین كە یەك گۆتارمان نییە بەرامبەر بە دوژمنانمان، 
من هەمیشە وتوومە پێویستە گوتاری ئێمە كوردستانی بێت 
و  تایبەت  بەرژەوەندییەكی  لە  گوزارشت  كە  گوتارێك  نەك 
گەیشتۆتە  میللەتی  چونكە  بكات،  حزبایەتی  بەرتەسكی 
قۆناغێكی زۆر گەورە و پێشكەوتوو و ئامانج و بەرژەوەندی 
تەبایی  و  یەكگرتوو  بە  بەندە  و  یەكە  چارەنووسیشمان  و 
هەستیان  سیاسی  كەموكورتییەكی  چەند  ریزەكانمان،  نێوان 
پێویستە میدیا  بۆیە  نەمێنن،  ئەمانیش  پێدەكرێت هیوادارین 
نەبێتە هۆی دڵخۆش كردنی دوژمنانمان بە ئێمە و هەندێك 
بۆشایی هەیە لە نێوانمان كە لە میدیاكان هەستی پێدەكرێت 
ناڵین  بێت،  كوردستانی  پەیامەكەیان  و  نەهێڵڕێت  هیوادارین 
و لایە لایەی دایكێكی كورد لە دیاربەكر یان قامیشلۆ یان 
هەولێر یان مهاباد یەكە لەبەر ئەوەی هەموومان یەك خەم و 

ئازارمان هەیە كە پێوەی دەناڵێنین.

هــونــەرمــەنــدان  پێویستە  ــە  ك ــەرهــەمــەی  ب ئـــەو  دەربـــــارەی 
و  بكەن  رازی  جــەمــاوەر  دڵــی  بەجۆرێك  بكەن  پێشكەشی 
بپارێزن حەسەن شەریف دەڵێ:  رەسەنایەتی هونەری كوردی 
دەكات  پێشكەشی  كە  بابەتەی  ئەو  سەر  دەگەڕێـتەوە  ئەمە 
میللەتی  و  بێت  تێروتەسەل  بابەتێكی  گشتی  بەشێوەیەكی 
كورد هیوا و ئاواتەكانی خۆی لەو گۆرانییەدا ببینێتەوە، من 
هەست بە كەموكوڕییەك دەكەم كە سەرەتا لە خۆم و چەند 
هونەرمەندێكی تریشدا هەیە ئەویش ئەوەیە كە پێویستە زۆر 
رۆشنبیر بین و شارەزاییمان لە زۆر بوارەكانی ژیاندا هەبێت 
كە چۆن درووستبووە؟ چۆن نەتەوە و دەوڵەتەكان درووستبوون؟ 
چۆن هونەرمەند و رۆشنبیران میللەتان بە سەدان ساڵ پێش 
بوونەتە  و  كــردووە  خۆیان  میللەتی  و  سوپا  خزمەتی  ئێستا 
پرد  بوونەتە  هۆكاری یەكگرتوویی پەیامی میللەتەكەیان و 
هونەرمەندانی  پێویست  میللەتەكەیان،  تاكەكانی  نێوان  لە 
هەر  بــۆ  گرنگە  زۆر  كــە  بــن  لایەنانە  ئــەم  شـــارەزای  ئێمە 

هونەرمەندێك.
لە كۆتاییشدا حەسەن شەریف وەك پەیامێك روو لە میللەتی 
كورد دەكات و دەڵێ: رێز و سڵاوم بۆ میللەتی كورد هەیە 
پێشمەرگە  و چاوی  دەست  بەتایبەتی  بن،  لە هەر شوێنێك 
بێگەرد  و  پاك  نیازێكی  بە  كە  كەسێك  هەر  و  قارەمانەكان 
بەرگری لەو خاكە پیرۆزە دەكات و رووبەڕووی ئەم دڕندانە 
ــەوازش دادەنوێنم بۆ  ــەم، ســەری رێــز و ن وەســتــاوە مــاچ دەك
هەموو شەهیدانی كوردستان لە هەر پارچەیەكی كوردستان 
بن، پێویستە میللەتی كورد قەدر و بەهای خاكی كوردستان 
و خەباتی چەند ساڵەی خۆی بزانێت و بەرگری لەو خاكە 

پیرۆزە بە ئەركی سەرشانی خۆی دابنێت.

ماوەیەكە لە میدیاكانی تایبەت بە هەواڵ و چالاكییەكانی هونەرمەندان لە میسر دەنگۆی ئەوە بڵاوبۆتەوە 
گوایــە بەڕێوەبــەری كارەكانــی خانمە ئەكتەری میســری غــادە عەبدولڕازق چەند پارچــە زێڕ و كەلوپەلی 
گرانبەهای ئەو خانمە هونەرمەندەی دزیوە كە بە چەندین ملیۆن جونەیهی میسری مەزەندە دەكرێن، بەڵام 

غادە تا ئێستا بێدەنگی هەڵبژاردووە و بە هیچ شێوەیەك باسی ئەوە ناكات.
جیهان یوسف كە بە »جی جی« ناسراوە بەڕێوەبەری كارەكانی غادەیە و بە یەكێك لە بەڕێوەبەرە 
هەرە سەركەوتووەكان دادەنرێت و پێوەندییەكی بە هێز و توندوتۆڵی لەگەڵ غادە هەیە، سەبارەت 
بــەم تۆمەتانــەی كــە ئاراســتەی كــراوە لــە دیمانەیەكدا بــۆ گۆڤاری )لها( دەڵــێ: من بە هیچ 
شێوەیەك ئامادە نیم بەرگری لە خۆم بكەم و ئەمەم بە خوا سپاردووە، خوا مافی من لە هەموو 
ئــەو كەســانە وەردەگرێــت كــە بــە دزی تۆمەتبــارم دەكەن، مــن دڵنیام كە هیچ لــە هونەرمەندان 
بڕوایان بەم قسانە نییە، چونكە هەموویان باش دەزانن جیهان كێیە و دەزانن من چەند دڵسۆزم 

جیهان زیاتر دەڵێ: هەروەها باسی ناكۆكی نێوان خۆم و لــە كارەكــەی خۆمــدا، 
غادە ناكەم.

غادە كە تا ئێســتا بە هیچ شــێوەیەك باســی لەم 
مەســەلەیە نەكــردووە، نــە رەتــی كردۆتــەوە نە 
دووپاتیشی كردۆتەوە، هەروەها ئەویش باسی 
لــە ناكۆكــی خــۆی و جیهــان نەكــردووە، 
شــایەنی باســە جیهــان بــە یەكێــك لە 
كەســە نزیكەكانــی غــادە دادەنرا و 
لە گشت گەشتە هونەرییەكانی 
و بــۆ كات بەســەربردنیش لە 
دەرەوە یاوەری دەكرد.

بەڕێوەبەری كارەكانی غادە 
بە دزینی زێڕەكانی تۆمەتبار دەكرێت

كــە  ئەكتەرانــەی  لــەو  یەكێكــە  بەریتانــی  نایتلیــی  كییــرا 
گرنگییەكــی زۆر بــە جوانی و لەشــی خــۆی دەدات و هەوڵ 
دەدات بــە جوانتریــن شــێوە دەركەوێــت ئەمــەش وای لێكــردووە 
كــە شــارەزاییەكی زۆری لــە بــواری هەڵبژاردنــی رەنــگ و 
ئیكسســوار و دیزاینی جلوبەرگەكان هەبێت، بۆیە دەرهێنەر و 
بەرهەمهێنــەران گرنگییەكــی زۆری پــێ دەدەن و هەوڵ دەدەن 
لــە فیلمەكانیــان و بــۆ بەرگی گۆڤار و رۆژنامەكان ســوودی 

لێ ببینن.

و  بەرهەمهێنــەر  ســەرنجی  مایــەی  كییــرا  لەشــی  لەمــە  جگــە 
دەرهێنەرانی هۆڵیۆدە و بە وردی كاری لەسەر دەكەن و بە چەندین 
شــێوە وێنەكانــی بڵاودەكەنەوە. بەتایبــەت لە كاتی ریكلام كردن بۆ 
ئەو فیلمانەی بەشــداریی تێدا دەكات، لەم بارەیەوە كییرای تەمەن 
29 ســاڵ دەڵێ: من هەمیشــە هەوڵ دەدەم گۆڕانكاری لە شێوەی 
لەشی خۆمدا بكەم و گرنگییەكی زۆریش بەم بوارە دەدەم، چونكە 
ئەوانەی لە بواری وێنەگرتن لە فیلمەكاندا كار دەكەن بەرهەمهێنەر 
و دەرهێنەرانیشــەوە ئــەو وێنانــە بۆ جەمــاوەر بڵاودەكەنەوە كە پێیان 

كییرا: سینەماكاران یاری بە لەشی ئەكتەرەكانەوە دەكەن

ژمارە )1054(  562015/12/14

ری
ونە
ه



57 ژمارە )1054(  2015/12/14

ری
ونە
ه

جیسیكا
بەرگری لە كیم كارداشیان دەكات

هەرچەندە زۆربەی هونەرمەندان و ناوەندە هونەرییە جیهانییەكان 
بــەردەوام رەخنــە لە رەفتار و هەڵســوكەوتەكانی كیم كارداشــیان 
دەگــرن لــە هەمــوو روویەكــەوە تەنانــەت لــە كاتی سكپڕیشــدا 
رووبــەڕووی رەخنــەی زۆر بــۆوە، بــەڵام جیســیكا سیمپســۆنی 
ئەكتــەر و گۆرانیبێــژی ئەمریكــی پێچەوانــە هەمــوو لایــەك 

وەســتایەوە و پشتگیری تەواوی خۆی بۆ كیم 
بە ئاشكرا دەربڕی.

لەم بارەیەوە جیســیكا دەڵێ: پێموایە 
كارێكــی زۆر نامرۆڤانەیە رەخنە 

لە ئافرەتێك بگیرێت بەهۆی 
زیادبوونی كێشی كە لە 

ســكپڕی  ئەنجامی 
بــووە لــە كاتێكــدا 
ئەمــە لــە هەموو 

ئافرەتێكدا روو دەدات و هەموویان كێشیان زیاد دەبێت لە كاتی 
سكپڕی و تەنیا پەیوەست نییە بە یەك كەسەوە.

جیســیكا زیاتــر لــەم بارەیــەوە دەڵــێ: مــن هاوســۆزی خۆم بۆ 
كیــم دەربڕی و باش هەســتم بــە ئازارەكانی كیم دەكرد، چونكە 
منیــش بــە هەمــان قۆناغــدا تێپەڕیــوم، مــن و هەمــوو ئافرەتە 
سكپڕەكان بە قۆناغی دانانی مرۆڤدا تێپەڕیوین، بۆیە 
مافی خۆمانــە هەرچییەكمان بوێت، بیخۆین 
و  خۆمــان  تەندرووســتی  ئــەوەی  بــۆ 

كۆرپەكەشمان بپارێزین.
جیســیكا  دیكــەوە  لەلایەكــی 
ئاشــكرای كــرد كــە ئیرەیی 
بە شــازادە كیــت میدلتۆن 
ئــەو  هــۆی  بــە  دەبــات 
جوانــەی  لارە  و  لــەش 
كــە هەیبــوو لــە كاتی 

سكپڕیدا.

جوانە و دەبێتە مایەی راكێشانی سەرنجی بینەران.
كییرا زیاتر دەڵێ: كۆمپانیا گەورەكانی بەرهەمهێنان لە بواری سینەمادا 
پســپۆڕ و شــارەزای زۆریــان هەیــە كــە دەتوانــن شــێوەی لەشــی ئافرەت 
بگــۆڕن و یــاری پــێ بكــەن، بــێ ئــەوەی پێویســتییان بــە ئەنجامدانی 

نەشتەرگەری هەبێت، ئامانج لەمەش تەنیا سەركەوتنی كارەكانیانە.
شــایەنی باســە كییــرا ئێســتا لەگــەڵ هاوســەرەكەی جیمــس رایتۆن لە 
باكــووری لەنــدەن دەژێــت لە گوندێــك بۆ ئەوەی لە جەمــاوەر و زوومی 

كامێراكان دوور بێت.

زۆر لە دەرهێنەران
داوای رۆڵی ورووژێنەرمان 
لێدەكەن كە دوورە لە 
پەیامی راستەقینەی 
هونەر

لوبنا ئەبو رزق ئەكتەرێكی ئوردنییە سەرەتاكانی كاری هونەریی لە 
بەغدا بووە و تا ئێســتا لە چەندین زنجیرە درامادا بەشــداری كردووە، 
هەروهــا نازنــاوی شــاجوانی ئەكتەرانــی عەرەبی بۆ ســاڵی 2014 لە 
رێگای ئەنتەرنێتەوە بەدەســتهێناوە، لە دەرفەتێكدا چەند پرســیارێكمان 

ئاراستەی كرد، ئەویش بەم شێوەیە وەڵامی داینەوە.

لوبنا ئەبو رزق:

• دوای ئەوەی خوێندنت لە بەغدا تەواو كرد، چۆن دەستت 
بە كاری هونەری كرد و لە كوێ زیاتر ناسرایت؟

- بــە حوكمــی ئــەوەی مــن هاووڵاتییەكــی ئوردنیــم دوای 
ئــەوەی بەغــدام جێهێشــت رووم لــە ئــوردن كــردەوە و وەك 
نمایشــكارێكی جلوبەرگ لە شــام و لوبنان كارم كرد، بەڵام 
ســەرەتای دەســتپێكردنی كاری هونەریــم زۆر ســەخت بــوو 
تــا ئــەو كاتــەی ئــەو كەســانەم دۆزییەوە كــە بتوانــم كاریان 
لەگەڵــدا بكــەم بۆیــە بــەردەوام بم و كۆڵم نــەدا و دڵنیا بووم 
كە ســەردەكەوم ســەرەڕای ئەو ســەختیانەی دێنە سەر رێگا 
ئافرەتە هونەرمەندەكان كە بە شــێوەیەكی گشــتی زۆربەیان 

بەدەست ئەو گرفتانەوە دەناڵێنن.
• وەك ئەكتەرێك دیارترین ئەو گرفت و ئاستەنگانەی بۆت 

درووستبوون چی بوون؟
- دیــارە لــە رۆژهــەڵات بــە گشــتی ئــەو ئافرەتانــەی حەز 
و خولیــای هونەریــان هەیــە و روو لــەم بوارە دەكەن تووشــی 
سەختی و ئاستەنگی جۆراوجۆر دەبنەوە لە هەموو لایەكەوە 
بەتایبەتی ئەگەر ئەو كچە پاڵپشــتییەكی نەبێت، ســەرەڕای 
پاڵپشــتیت دەكات رەنگــە  ئــەو كەســەی  ئــەوەی هەندێــك 
خــودی خــۆی ئاســتەنگت بۆ درووســت بــكات، یەكێك لەو 
ئاستەنگانەی كە رووبەڕووی من بۆوە ئەوە بوو كە هەندێك 
رۆڵیان بۆ دیاری دەكردم من رازی نەبووم بە هیچ شێوەیەك 
ئەنجامیــان بــدەم بــە تایبەتــی ئــەو رۆڵانــەی كــە دوورن لە 
دابونەریتی كۆمەڵگە و ئایینی ئێمە، لە هەمان كاتدا چەند 
رۆڵێك هەبوو كە لەگەڵ كەســایەتی مندا نەدەگونجا و من 
و بەرهەمهێنەر و دەرهێنەریش دڵنیابووین كە دەمتوانی تێیدا 

سەركەوتوو بم.
•  ئەی لە خانەوادەكەت ئاســتەنگت بۆ درووســت نەبوو 

كاتێك رووت لە كاری هونەری كرد؟
- بێگومان هەموو خانەوادەكەم دژی ئەوە نەبوون كە 
مــن روو لــە بواری نواندن بكەم، دایكم خوا لێی 
خۆشــبێت كە بــە رەچەڵــەك لوبنانییە رێگری 
لێ نەدەكردم و بگرە پاڵپشتیشــی دەكردم و 
هانی دەدام، باوكم دژی حەز و خولیای 
مــن نەبــوو، بۆیە بە هیچ شــێوەیەك بە 

ئاشكرا دژایەتییان نەكردم.
• كەواتــە لــە قســەكانت دەردەكەوێــت كە لە 
خانەوادەكــەت بــەر لە تۆ كەســانی تــری هونەرمەند 

هەبوون؟
- باوكم كەسێكی رۆشنبیر و هونەردۆست بوو، پێش ئەوەی 
لەگەڵ دایكم ژیانی هاوسەرێتی پێك بهێنێت، هاوسەرێكی 
ئیتاڵــی هەبــوو ئەمــەش وای لێكردبوو كە زیاتر لە شــانۆ و 
سینەما و هونەر بە گشتی نزیك بێت، هەروەها زۆر حەزی 
لە گۆرانی و موزیك بوو، بۆیە بە هیچ شێوەیەك رێگری لە 
من نەدەكرد كە روو لە هونەر بكەم، بگرە هەمیشــە هیوای 
ئــەوەی دەخواســت كە رۆڵێكی ســەرەكیم هەبێت لە كارێكی 
جیهانــی بــە جۆرێــك كــە بتوانــم ناوبانگێك گــەورە بۆ خۆم 
درووســت بكەم و نەك تەنیا لەســەر ئاستی وڵاتانی عەرەبی 
بەڵكــە كــە لەســەر ئاســتی جیهانیــش بناســرێم و هەمیشــە 

دەیگــوت شــانازیت پێــوە دەكــەم كــە بتبینــم وەك ئەكتەرێــك 
لەســەر ئاســتی جیهــان بناســرێی، بــەڵام بە داخــەوە تەمەن 
رێگای نەدا ئەو خەونەی بێتە دی و بەر لەوەی من ببینێت 

لە نواندن كۆچی دوایی كرد.
• لــە كــوێ دەســتت بــەكاری هونەری كــرد و دەركەوتی لە 

ئوردن، یان شام، یان قاهیرە؟
- من لە بەغدا پەیمانگای باڵای هونەریم تەواوكرد، بەڵام 
لەبەر ئەوەی ئێمە لە بەغدا دەژیاین و لە تەمەنی 10 ساڵییەوە 
هــەر لــە بەغــدا دەســتم بە كاری هونەری كــرد و یەكەم جار 
بە ســروود و گۆرانی وتن لە قوتابخانەی ســەرەتایی دەســتم 
پێكرد دواتر نمایشكاری جلوبەرگم كرد دوای گەڕانەوەمان 

لە بەغدا و لەو كاتەوەش بەردەوام بووم.
• ئەی لە بواری نواندن كەی دەستت پێكرد؟

- دەتوانــم بڵێــم تــا رادەیــەك بــە رێكــەوت بــوو، چونكــە لــە 
ئاهەنگێكی خێزانی تایبەتدا ئەكتەرێكی ئوردنیم ناســی بە 
نــاوی )حەســەن ئەلشــاعر( كــە ئــەو كات خەریكــی تۆمار 
كردنــی زنجیــرە درامایــەك بــوون، داوای لێكردم كــە روو لە 
نوانــدن بكــەم و پێشــنیاری ئــەوەی كــرد كــە لــەو زنجیرەیــە 
بەشــدار بــم، چونكــە پێویســتیان بە ئەكتەرێكــی كچ بوو لە 
تەمەنــی مــن، منیش بیرۆكەكەم پێ باش بوو و ئەو، دوای 
چەندین تاقیكردنەوە توانیم رەزامەندی دەرهێنەری زنجیرەكە 
بە دەســت بهێنم و رۆڵی كچێكیان پێ ســپاردم، ئەمە یەكەم 
كارم بــوو لــە نوانــدن دواتریش لە چەندیــن دراما و فیلمیش 

بەشداریم كرد.
• بە هەموو رۆڵێك رازی دەبی كە پێت دەسپێردرێ؟

- بێگومــان نەخێــر، چونكــە مــن تــا ئێســتا چەندیــن رۆڵی 
جیاجیــام پێشــكەش كراوە و رەتم كردۆتــەوە، چەندین ئەكتەر 
داوایــان لێكــردووم كــە رۆڵــی ورووژێنــەر و رووت ببینــم لە 
فیلمەكانیانــدا، هەرچەنــدە گرەنتــی ئەوەشــیان داوە كــە بــە 
نواندنــی ئــەم جۆرە رۆڵانــە زیاتر دەناســرێم و ناوبانگی من 
ســنووری وڵاتانــی عەرەبــی دەبەزێنێت و دەگەم بە ئاســتی 
خانمــە ئەكتــەرە جیهانییەكان، بەڵام رەتــم كردۆتەوە، چونكە 
ئایین و دابونەریتی كۆمەڵگەی ئێمە بە هیچ شێوەیەك ئەمە 
قبــووڵ نــاكات، هەروەها خزم و كەســم رێگایــان لێنەگرتووم 
كە روو لە نواندن بكەم و تا راددەیەك پشــتگیرییان كردووم، 
بۆیــە نابــێ بە هیچ شــێوەیەك ئەو متمانەی ئەوان بشــكێنم 
تەنیا بۆ ئەوەی رۆڵێكی ورووژێنەر ببینم و ناوبانگ دەركەم 
و لــە میدیــاكان زیاتــر باســم بكــرێ و دەربكــەوم، بەداخــەوە 
كەسانێك ئێستا تاكە پێوەریان بۆ هونەر بە گشتی ورووژاندن 
و ســەرنج راكێشــانە هەر ئەمانەشن وایان كردووە جەماوەریش 

بە سووكی سەیری هونەر بكات و رێزی نەگرێت. 
• زیاتر حەز لە چ رۆڵێك دەكەی؟

- هونەر بە گشــتی و نواندن بەتایبەتی پێویســتە پەیام بێت 
بــۆ كۆمەڵگــە، واتە دەســت لەســەر ئەو كێشــانە دادەنێت كە 
كۆمەڵگــە پێــوەی دەناڵێنێــت بــۆ ئــەوەی چارەســەر بكرێت، 
هــەر رۆڵێــك ئەگــەر ســنوورەكان نەبەزێنێت و بزانم ســوودی 
بــۆ كۆمەڵگــە بەگشــتی دەبێــت و پەیامێكی راســتەقینەی 

هەبێت، من پێی رازیم و ئامادەم پێشكەشی بكەم.

